
ЖАМАУАТ ПАЛАТА

Жандауурлукъ

Нальчикге дери уа Пятигор-
скда эмда Ессентукда жандау-
урлукъ  акцияла бардыргъанды. 
Ызы бла Чечен Республикагъа 
кетгенди. Анда уа Аргунда са-
улукълары осал болгъан са-
бийлеге реабилитация арада 
эмда «Ахмад» спорт клубда 
болгъанды. Грозныйге уа аны 
республиканы Башчысы Рам-
зан Кадыров боксдан дунияны 
чемпиону Руслан Чагаев бар-
дыргъан тюбешиуге къараргъа 
чакъыргъанды.

Алай  Шимал Кавказны респу-
бликаларына Родион  жаланда  
чемпионча угъай, Россейни 
Наркотиклеге къажау миллет со-

Наркотиклени спортну Наркотиклени спортну 
юсю бла къойдурадылаюсю бла къойдурадыла

(Ахыры 3-чю бетдеди.)

юзуну спорт жаны бла келечиси-
ча келгенди. Бу организация уа 
ёлет отну къояргъа  сюйгенлеге 
реабилитация арала къурау бла 
кюрешеди. Бюгюнлюкде  аллай 
арала Россейни 17 шахарында 
бардыла.

Пастух бла бирге Шимал 
Кавказгъа саулукълу жаш тёлю-
ню юйретиуге  себеплик этген 
«Аль-Амин» фондну башчысы 
Солтанланы Мурат эмда  ЮФО-
да бла СКФО-да профессио-
нал боксну федерациясыны 
таматасы Токъуйланы Расул да 
келгендиле.   

Биринчиден, жолоучула На-
ртанда ёксюз сабийле тургъан 

школ-интернатны окъуучулары 
бла тюбешгендиле. Балачыкъла, 
ала уа бюгюнлюкде солуу ла-
герьдедиле, чемпионну ашыгъ-
ып сакълагъанлары кёрюнюп 
тура эди. Родион Пастух  эмда 
КъМР-ни муфтийини  орунба-
сары Алим Сижажев, аланы 
алларында сёлешип, спорт бла 
кюреширге, аманлыкъладан, 
тютюнден, наркотикледен кери 
болургъа чакъыргъандыла.  Ала 
спортчуладан иги юлгю алып, 
жашауларында тюз сайлау эти-
уню магъаналылыгъын да черт-
гендиле. 

Къонакъла саугъасыз да кел-
мегендиле. Интернатчыланы ас-

Белоруссия немисли-фашист  
ууучлаучуладан азатланнганлы 
бу кюнледе 70 жыл толгъанды. 
Аны Россейде къууанчлы халда 
белгилегендиле. Къабарты-Мал-
къардан ол республиканы къору-
улагъанла да унутулуп къалмагъ-
андыла. Анга  жораланып, озгъан 
шабат кюн Нальчикде Культура 
фондда тюбешиу болгъанды. 

Анга келгенле бек алгъа залгъа 
кирген жерде аскер керекледен, 
кийимледен, фронтдан келген 
ючгюл письмоладан бла сурат-
ладан, сауутладан къуралгъан 
кёрмючге къараргъа онг тапхан-
дыла. Абаданла хар экспонатны 
къатында бираз мычыгъандыла, 
сабийле уа, ушкокланы къолла-
рына алып, темир бёрклени да 
башларына кийип кёргендиле.

Жыйылыугъа ветеранла эмда 
республикада жашагъан бело-
русланы «Сябры» культура ара-
ларыны келечилери бла бирге 
бу къууанчлы ишни белгилерге 
оруслуланы, дюгерлилени, азер-
байджанлыланы, эстонлуланы 
да жамауат организацияларына 
кирген кёп адам келгенди. Аланы 
барысын да КъМР-ни Прави-
тельствосуну келечиси, Басма 

Алгъаракълада ара шахарны къурулуш жаны бла 
советини жыйылыуу болгъанды.  Анда Нальчикни эм 
эрттегили (Воронцовская) бусагъатда «Кабардинская» 
орамыны баш жанында маданият –тарых жаны бла 
байламлы адамла юйюрлери бла келип солурча зона 
къуралыуну юсюнден соруулагъа къаралгъанды.  
Аны бла байламлы беш жюз метр чакълы бир жерни  
проекти жарашдырыла турады, деп билдиргенди 
шахарны баш архитектору Ирина Кауфова. 

Кёп болмай Къабарты –Малкъар Республиканы 
Башчысыны къуллугъун болжаллы халда толтургъан 
Юрий Коков бу орамны реконструкциясын шёндюгю 
излемлеге кёре этерге керекди деген предложени-
ясын айтхан эди.  Къурулуш ишле  бардырыллыкъ 
жерде гинжи театр «Победа» кинотеатргъа кёчюрюл-
люкдю. Мекямны арбазында гитче архитектура фор-
мада ишленнген майдан боллукъду. Терек бахчаланы 
къатында да сабийлеге деп аттракционла бла кафеле 
ишленирикдиле. 

Ол тийреледе бир къауум оюла тургъан журтла да 

Беларусьну азатлаучуланы 
сыйларын кёргендиле

эмда асламлы коммуникацияла 
жаны бла къырал комитетни 
председатели Игорь Дроздов, 
Граждан обществону институтла-
ры бла байламлыкъла жюрютюу 
эмда миллетлени ишлери жаны 
бла управленияны башчысыны 
орунбасары Гергъокъланы Жам-
болат, Нальчик шахар округну 
администрациясыны бёлюмюню 
таматасы Энейланы Лида,  уруш-

ну, урунууну да ветеранларыны 
шахар советини председатели  
Абдуллаланы Мустафа, респу-
бликада Жамауат палатаны 
члени, Культура фондну тама-
тасы Владимир Вороков эм кёп 
башхала  алгъышлагъандыла.

Бу кюнледе «2013 жыл-
да Халкъны борчлу халда 
пенсия страхование этиу-
ню эм иги ишчиси» деген 
битеуроссей эришиуню 
эсеплери ачыкъланнган-
дыла.

Анда хорлар ючюн, страхова-
тельлеге жылны ичинде адам-
ланы урунуу пенсияларыны стра-
ховой эм энчи жыйылгъан кесе-
клерине страховой тёлеулени 
заманында этерге, болжалдан 
кеч къалмай эм халатсыз эсе-
плеу къагъытланы жюрютюрге 
керек эди. Андан сора да, ала 
РФ-ни пенсия законодательство-
суна бузукълукъ этгендиле деп 
тарыгъыула келгенине бла къал-
гъанларына да къаралгъанды. 

Абдуллаланы Мустафа Ядвиго 
Попиневскаяны алгъышлайды.

«Каббалкгипс» - эм иги страховательлени санында

КЕНГЕШ

«Кабардинская» орамны 
сыфаты тюрленирикди

Халкъ фронтну регион ис-
полкомуну таматасы Вячеслав 
Минин бу жамауат къымылдау-
ну чеклеринде ишчи къауумла 
къуралгъанларын билдиргенди. 
«Аладан бири «Ырахатлы жа-
шау этиудю». ЖКХ-да болумгъа 
аталгъан ма бу «тёгерек стол» да 
аны башламчылыгъы бла бар-
дырылады. Ол биринчиди, алай 
тюрлю-тюрлю ишчи къауумланы 
борчларына кёре мындан ары  
айгъа 2-3 кере быллай жыйылы-
ула бардырыргъа мурат этебиз»,-
дегенди ол, ишни башлай.

Халкъ фронтну КъМР-де ре-
гион штабыны сопредседатели, 
Къабарты-Малкъар Республи-
каны Башчысында Жамауат 
советни члени Николай Маслов 
а РФ-ни Президенти Владимир 
Путинни 2012 жылда май айда эт-
ген 600-чю номерли Указын эсге 
салгъанды. Анда Россейни граж-
данларын учуз эмда тынгылы 
жашау журтла бла жалчытыргъа 
эмда коммунальный жумушланы 
тамам этиуню игилендирирге деп 
шарт айтылады. Къабарты-Мал-
къарны жеринде аны толтурур 
ючюн,  кёп зат этиледи. 

Энчи бегимле жарашдырылып, 
къабыл кёрюлгендиле. Алада 
бизни адамларыбызны жашау 
болумларын игилендириуню, 
ол санда оюла тургъан юйледе 
жашагъанланы тынгылы журт-
лагъа кёчюрюуню мадарлары 
белгиленнгендиле, ала аз-аздан 

Тёгерек стол

Халкъ фронт ЖКХ-да 
проблемаланы къолгъа алгъанды

толтурула да барадыла.  Кёп 
фатарлы юйле бла байламлы 
жумушлагъа да эс бурулгъанды. 
Алагъа капитальный ремонт 
этиуню регион оператору да тох-
ташдырылгъанды.

 -Алай,-дегенди Николай Алек-
сандрович,-  граждан обще-
ство бу ишге къошулмаса, ол 
себеплик этмесе, ол мадарла 
къагъытда къалыргъа боллукъ-
дула. Аны себепли бу жумушха 
жууаплы кёзден къараргъа, аны 
тамамлауда власть органлагъа, 
жер-жерли самоуправлениягъа 
да тутхучлулукъ этерге керекбиз.

Жамауат къымылдауну регион 
штабыны члени, «Патриоты Рос-
сии» политика партияны регион 
бёлюмюню таматасы, Къабарты-
Малкъар Республиканы Башчы-
сында Жамауат советни члени 
Александр Ордашев Масловну 
сёзюн андан ары бардыргъанды. 
«Властьла тюз оноула чыгъарыр 
ючюн, биз халкъны жашау бо-
лумларын билиу жаны бла ма-
дарла этебиз, мониторинг барды-
рабыз. Президентни Указлары, 
ол санда оюла тургъан юйледе 
жашагъанланы тынгылы журт-
лагъа кёчюрюуню юсюнден оно-
уу, къалай толтурулгъанларын 
жамауатдан сорабыз»,-дегенди.

Ол бу иш къалай тындырыл-
гъанына шарт юлгюле да кел-
тиргенди. Сёз ючюн, Черек эм 
Урван районлада эски юйледе 
жашагъанланы кёчюрюу къалай 

баргъанына, жангы жерледе 
адамла къалай тохташханлары-
на къаралгъанды. Черек ауузун-
да Бабугент элде Лесная орамда 
юйге быйыл январьда 14 юйюр 
кёчюрюлгенди. Анда жаланда 
эки-юч кемчилик ачыкъланн-
ганды: подъездледе чыракъла 
жокъдула, арбазы тарды эмда 
машина жолгъа жууукъду. Къал-
гъан затлагъа уа анда жашагъ-
анла бек ыразыдыла. 

Къашхатауда Абаев орамда 
жангы юйге да тёрт юйюр кет-
гендиле да, аланы да тарыгъыу-
лары жокъду. Жаланда сабийле 
ойнарча майдан керек болгъан-
ларын айтадыла.

Урван районну Нарткъала ша-
харында да Ошноков орамда 
жангы юйге 12 юйюр кёчюрюл-
генди. Саулай алып айтханда, 
анда артыкъ уллу кемчиликле 
жокъдула.     

«Тёгерек столгъа» къурулуш 
компанияланы, жамауат орга-
низацияланы келечилери да 
чакъырылгъан эдиле. Аладан 
бирини –«Республика –общее 
делону» члени, «КъМР-де хай-
ырланыучуланы эркинликлерин 
къоруулау жаны бла общество-
ну» башчысыны орунбасары Му-
рат Шхануков - ЖКХ-да шёндю 
болгъан бир къауум проблеманы 
туура этгенди эмда аланы кете-
риуню амалларыны юслеринден 
да айтханды. 

(Ахыры 2-чи бетдеди.)

Озгъан байрым 
кюн Нальчикге  
боксдан дунияны 
чемпиону Родион 
Пастух келгенди. 
Ол Нартанда ёк-
сюз сабийле тур-
гъан интернатда  
болгъанды, КъМР-
ни муфтийи Хаз-
ратали Дзасежев 
бла  тюбешгенди, 
Нальчикде Пери-
натальный арагъа 
дарманла келти-
рип бергенди.

ламысы футбол бла кюрешген-
лерин билип, чемпион алагъа 
топла келтиргенди. «Мен бок-
счума, бу спорт бла байламлы 
керекле да  келтирмей болал-
магъанма», - деп, ол сабийлеге 
груша эмда къол къапла да 
бергенди. Жаш адамла уа, кёп 
мычымай, чемпионну тёгере-
гин алып, аны жетишимлерини, 
сермешлерини юслеринден 
соруп башлагъандыла.

Ызы бла къонакъла Перина-
тальный арада болгъандыла. 
Ала бу саулукъ сакълау учреж-
дениягъа керекли дарманла 
алып келгендиле.

Келишимни болжалы 2016 жыл-
гъа дери белгиленеди. Аны баш 
мураты,  республиканы урунуу эм 
социальный айнытыу министри 
Тюбейланы Альберт айтханнга 
кёре, бийик файдалы эмда конку-
ренциягъа чыдамлы экономиканы 
къурауду. Ол а, бек биринчисинден, 
мында жашагъанланы жашау бо-
лумларын игилендирирге себеплик 
этериги баямды. 

- Келишимде къайсы вопро-
слагъа аслам эс бурулургъа кере-
клисини эмда башха пунктларыны 

юслеринден кёп предложенияла 
этилгендиле. Алай дагъыда баш 
магъана иш хакъны ёлчемин кётю-
рюуге бериледи. Мында жаланда 
экономиканы субъектлери угъай, 
къырал кеси да тири къармашыр-
гъа керекди, дегенди министр.   

Ишчиле къаллай айлыкъ алгъан-
ларын ким да кёреди. Адамланы 
иш бла жалчытханла хакъны ёлче-
мин кётюрюу жаны бла не мадар 
этгенлери да баямды. Бу жаны бла 
бёлюмлени кеслеринде  этилген 
келишимле да магъаналыдыла 

дерге боллукъду. Жалнаны  мар-
даларын  тохташдырыу  аны жашау 
къураргъа жараулу ёлчеминден 
аз болмазгъа керекди. Производ-
стволу сферада уруннганлагъа ол 
быйыл тёртюнчю кварталдагъы 
бла тенг боллукъду. Отраслевой 
коэффициентле да анга кёре алай 
тергелликдиле. 

Быйыл хакъны эм аз ёлчеми 6924 
сомду. Бюджет сферада уруннган-
лагъа уа 5554 сом. Бу бёлюмде 
тюрлениуле 82-чи федеральный  
законнга кёре  этиледиле. Жашау 
къураргъа жараулу ёлчеми азайгъ-
анлыкъгъа, тёленнген айлыкъны эм 
аз ёлчеми азаймазгъа кереклисин 
да чертгенди Тюбей улу. 

Алай предприятияла бла ор-
ганизацияла, анга да къарамай, 
ишчилерини хакъларын къаллай 
бирге да кётюрюрге эркиндиле. Бу 
келишимге финансла федераль-
ный бюджетден жиберилген пред-

приятияла бла организацияладан 
башхала, ол санда энчи предпри-
нимательле да киредиле. 

КъМР-ни Экономиканы айны-
тыу министерствосуну ал терге-
улерине кёре, бу оноуну хайыры 
бла бизни республикада келир 
жыл орта иш хакъ жыйырма 
минг сом  чакълы боллукъду. Сёз 
ючюн, былтыр орта эм уллу пред-
приятиялада ол 18,2 минг сом эди. 

Келишимни проектин ишчи къа-
уум эмда специалистле хар жаны 
бла сюзгендиле. Анга къаллай 
предложенияла этилген эселе 
да, барысына да тынгылы къа-
ралгъанды. Жыйылыугъа къа-
тышханланы къаууму да аны жа-
шауда бардырыу бла байламлы 
оюмларын билдиргендиле. Ызы 
бла комиссияны юч жанындан 
да документге къол салыннганды.

УЛБАШЛАНЫ Мурат.

КъМР-ни Правительствосуну 
юйюнде республиканы Жа-
мауат палатасыны сегизинчи 
пленарный жыйылыуу болгъан-
ды. Анда сёз граждан обще-
ствону айнытыуну юсюнден 
баргъанды. Анга республиканы 
Башчысыны Администрация-
сыны Ич политика жаны бла 
управлениясыны башчысыны 
къуллугъун толтургъан Артём 
Кажаев, министерстволаны, 
ведомстволаны башчылары, 
миллет-маданият араланы, 
жамауат организацияланы, 

профсоюзланы келечилери 
къатышхандыла.

Палатаны башчысыны къул-
лугъун толтургъан Атталаны Жа-
мал «Граждан обществону къурау 
эм аны айнытыу – социальный 
тынчлыкъны себебиди» деген 
темагъа доклад этгенди. Ол бек 
алгъа граждан жамауат деген 
ангылам къаллай магъананы тут-
ханын ангылата, бизде ол жаны 
бла болум не халда болгъаныны 
юсюнден айтханды. Жамал Жа-
бирович билдиргенича, регионда 
Адамны эркинликлери жаны бла 

институт, жамауат советле, ор-
ганизацияла, башха къуралыула 
ишлейдиле. Аланы баш борчлары 
- халкъны бла власть органланы 
араларында байламлыкъны тох-
ташдырыуду. 

Болсада ахшы шартла бла бир-
ге кемчиликле да къаладыла. Биз 
граждан обществону тийишли 
даражада къурасакъ, аны ючюн 
биригип ишлесек, Къабарты-
Малкъарны къыралыбызны тири 
айныгъан региону эталлыкъбыз, 
дегенди ол.

Аны ызындан къурау соруу-

Граждан обществону къурау -
социальный тынчлыкъны себебиди

лагъа къаралгъанды. Алай бла 
палатаны алгъыннгы башчы-
сы Пшикан Таов башха ишге 
кёчгени  себепли мында къул-
лугъундан эркин этилгенди. 
Сора Маданият эм асламлы 
информация органла жаны 
бла комиссиясыны таматасы 
Владимир Вороков, кеси берген 
заявлениягъа кёре, къуллугъ-
ундан чыгъарылгъанды, алай 
палатаны санында къалгъанды.

Жыйылыудан толу отчёт газет-
де  басмаланырыкъды.

КУЛЬЧАЛАНЫ Зульфия.

ЖЫЙЫЛЫУ

Айлыкъны кётюрюп барыргъа таукелдиле

Къыралны битеу субъект-
леринде да эришиу тёрт ка-
тегорияда бардырылгъанды: 
беш жюзден аслам инсанны 
иш бла тамам этген предпри-
нимательле, 100-500 эм жюзге 
дери адамны иш  бла жалчытып 
тутханла эм энчи ишчилери 
болгъан предпринимательле. 
Аланы экинчилеринде Элбрус 
райондан «Каббалкгипс» че-
кленнген жууаплылыгъы бол-
гъан обществосу хорлагъанды. 
Дипломну аны генеральный 
директору Муса Шуайповха рай-
онну Пенсиячыларыны союзуну 
башчысы Тёппеланы Шаухал 
бергенди.

Анатолий ТАЛАЕВ.
СУРАТДА: саугъалауну 
кезиуюнде.

Чегем районда «Кавказ» жол-

ну, аны къатында сатыу-алыу 

объектлени тап халгъа келти-

риу ишле бардырыладыла. Эл-

лени администрацияларында 

уруннганла, эл мюлк жерлени 

арендаторлары, билим бериу, 

культура эм спорт бёлюмлени 

келечилери – битеу да 500 чакъ-

лы адам – тапландырыу ишлеге 

къатышхандыла. 

Аланы кезиуюнде 40 кубометр 

чакълы кир-кипчик жыйылгъан-

ды. Быллай жумушла районда 

мындан ары да бардырылгъан-

лай турлукъдула.

Элина КЯРОВА.

Чегем муниципальный район-

ну администрациясыны пресс-

службасы.

Тапландырыу

Кавказ жолну тийреси тазаланнганды 

КъМР-ни Правительствосуну юйюнде социально-уру-
нуу байламлыкъланы тап халгъа келтириу жаны бла 
республикалы юч жанлы комиссиясыны жыйылыуу бол-
гъанды. Анда Къабарты-Малкъарны Правительствосуну, 
Профсоюзларыны биригиулерини эм промышленникле-
ни бла предпринимательлерини араларында этиллик 
келишим бла байламлы вопросла сюзюлгендиле. Кен-
гешни Правительствону Председатели Константин Хра-
мов бардыргъанды.

ЭСЕПЛЕ ЧЫГЪАРЫУ

бардыла. Алада жашагъанлагъа   жууукъ заманда 
къырал программагъа кёре эм башха  болушлукъ да 
этилип жашаргъа юйле берилликдиле, деп билдире-
диле Нальчик шахарны администрациясыны пресс 
-службасындан. 

Бизни корр. 



2 Бараз кюн, 2014 жылны 9-чу июлю
Интернет-версия: zaman.smikbr.ruЗ А   М  А  Н

(Ахыры. Аллы 1-чи бетдеди.)

Къабарты-Малкъар Республиканы 
Правительствосуну Къабарты-Мал-
къар Республиканы  республикалы 
бюджети (мындан ары жаланда 
республикалы бюджет деп жазылып 
къаллыкъды) 2014 жылны биринчи 
кварталында къалай толтурулгъа-
ныны юсюнден отчётун сюзюп, 
Къабарты-Малкъар Республиканы 
Парламенти былай белгилейди: от-
чёт кезиуде республикалы бюджетни 
файдалары 5830674,4 минг сомгъа 
жетгендиле неда  жыллыкъ планны 
27,1 процентин тутхандыла. Ол санда 
налогладан тюшген ахча 1683904,6 
минг сом, андан тышындагъы фай-
дала 111120,1 минг сом, борчха санал-
май берилген ахча да 4035649,7 минг 
сом болгъандыла. 

2013 жылны биринчи кварталы 
бла тенглешдиргенде, республикалы 
бюджетни файдалары 1089346 минг 
сомгъа, ол санда къайтарыргъа керек 
болмагъан ахчаны ёлчеми 1033514,5 
минг сомгъа азайгъандыла.

Отчёт кезиуде республикалы бюд-
жетни файдалары асламысында 
акциз товарладан, адамланы ырыс-
хыларына, организацияланы фай-
даларына салыннган налогладан 
къуралгъанды. Акциз товарладан 
467519,3 минг сом тюшгенди, ол а 
жыллыкъ планны 12,1 процентин 
тутады. Биринчи кварталгъа ре-
спубликалы бюджетге адамланы 
файдаларына салыннган налогла-
дан тюшген ахчаны ёлчеми 604177,6 
минг сом болгъанды неда жыллыкъ 
планны 21,2 процентин тутханды. 

«Россей Федерацияны граждан-
ларыны айырыу эркинликлерини 
эмда референдумгъа къатышыргъа 
эркинликлерини баш гарантияла-
рыны юсюнден» 2002 жылда 12-чи 
июньда чыгъарылгъан 67-ФЗ но-
мерли Федеральный законну 19-чу 
статьясыны 1-чи пунктуна  эмда 
Май муниципал районну жер-жерли 
администрациясыны 2014 жылда 
23-чю июньда чыгъарылгъан 333-чи 
номерли бегимине тийишлиликде 
Къабарты-Малкъар Республиканы 
Айырыу комиссиясы бегим этеди:

1.Къабарты-Малкъар Республика-
ны Айырыу комиссиясыны «Къабар-
ты-Малкъар Республиканы жеринде 
айырыу участкаланы бир нумераци-
ясыны  юсюнден» 2013 жылда 10-чу 

Севастопольда  390 тонна татыулу кёгет 
жыйгъандыла

Севастопольда баллини тирлигин жыйыу бошалгъанды. Бу 
кёгетни  регионну юч  мюлкюнде  ёсдюредиле. Бюгюннге 

дери 390 тонна  балли жыйылгъанды.  Орта эсеп бла  хар гектар-
дан  38,2 центнер,  деп билдиргендиле  ИТАР-ТАСС-ны  корре-
спондентине  шахарны правительствосунда.

Промышленностьха  эм  агропромышленность комплексге баш-
чылыкъ этген управленияны  начальнигини  орунбасары  Наталья 
Косенко айтханына кёре,  быйыл  бу кёгетни  тирлиги  былтырдан 
эсе азды,  озгъан жылда уа  450 тонна  кёгет жыйылгъан эди. Тир-
ликни азайгъаныны сылтауу  жаз башында  тереклени иги кесеги 
бузлагъанларыды.

Жыйылгъан кёгетни асламысы  Кърымда сатылгъанды, бир кесе-
ги уа Россейни башха регионларына жиберилгенди.  Базарлада  
бу кёгетни  тирлиги  жыйыла тургъанда, килограммны багъасы  
120-150 сом болгъанды. 

Къарачай - Черкесде 
рок-фестиваль ётерикди

Къарачай-Черкесни ара шахарында  биринчи рок-
фестиваль бардырыллыкъды. Анга къатышханла дунияны 

жер-жерлеринде бардырыла тургъан урушлагъа къажау  концерт 
берликдиле, артыкъда Украинада урушлагъа къажау сёзле ай-
тырыкъдыла,  деп билдиргендиле шахарны администрациясыны 
пресс-службасындан. Фестиваль  республиканы  бек уллу  кон-
церт майданында -  солуу паркны  жай амфитеатрында «Жашил 
айрыкамда» «Рок против войны» деген ат бла бардырыллыкъды. 

Бу мероприятиягъа  Москваны, Ставропольну эм Черкесскни  
тогъуз музыкалы коллективи къатышырыкъды. Классикалы рокну 
сюйгенлеге уа бек уллу саугъа боллукъду аты айтылгъан  «Круиз» 
деген рок къауумну  концерти. Ол бери Къарачай-Черкесни ара 
шахарыны  мэри Тамбийланы Русланны чакъырыуу бла келликди.  

Ростов областьда суусун газ чыгъарлыкъ 
завод сюелликди

Ростов областьны  Азовск районунда  суусун газ  чыгъарып 
турлукъ  заводну  бек уллу америкалы «Эйр Продактс»  де-

ген компания   ишлейди. Предприятияны  хайырланыргъа  2015 
жылны  экинчи жарымында  берир мурат барды. Аны юсюн-
ден  регионну  инвестиция жаны бла айнытыуну агенствосунда 
билдиргендиле. Инвестицияны ёлчеми  1,1 миллиард сомдан аз 
боллукъ тюйюлдю. Дондагъы  «Эйр Продактс» заводда  жукъа-
ландыргъан эм газ маталлы кислород, азот, аргон, аш-азыкъ эм  
сваркала этиуде хайырланылыучу  газла  чыгъарыллыкъдыла, 
хар кюн сайын  200 тоннадан аслам,  дегендиле агентствода.

Къалмукъда университетни айырмалы 
бошагъанлагъа - къырал эм 

муниципал  къуллукъла  
Къалмукъда  Къырал университетни иги белгиле бла 

бошап чыкъгъан 38 адамны,  стажлары жокъ эселе да, 
къырал эм  муниципал  къуллукълада  ишлерге аладыла. Аны  
юсюнден ИТАР-ТАСС-ны корреспондентине ректор  Бадма  Сала-
ев билдиргенди.

- Озгъан жыл университетни  къызыл дипломгъа  бошагъан  20 
адам  иш къоллу  болгъан эди. Быйыл аллайланы  саны эки кереге  
кёпдю. Ол студентле  берилген онгланы  иги  хайырланнганларын  
кёргюзтеди,-дегенди  ректор.

Университет, правительство бла  биригип, «Портфолио вы-
пускника» деген  проект бла  ишлегенли  2  жыл  болады. Бу  
проектни  баш мураты - окъууну  ахшы  белгиле  бла бошагъан-
лагъа  болушлукъ этиудю, иш  сынаулары  жокъ эселе да, алгъан 
усталыкъларына  кёре  министерстволада  бла  ведомстволада 
ишге  тохтатыргъа онг бериудю. Окъуу  бардырылгъан  кезиуню  
ичинде  алагъа  багъа  бериу  бир бёлек  критерий  жаны бла  
бардырылгъанды.

Кърымда  артиллерия  
полк жагъаланы сакъларыкъды

Кърымда жагъаланы  къорууларгъа  деп  жангы  артиллерия 
полк  къуралгъанды. Аны  къолунда  300  чакълы  бир  сауут  

эм  аскер техника  барды.  Аны  юсюнден  Юг  Аскер округну  
пресс-службасы  билдиргенди.

–  Аскер бёлюмню энчи къаууму  къатышлы  принцип бла  
къуралгъанды. Артиллерия  бёлюмлени  хазырлыкъларын 
тохташдырыучуланы къуллукъларын  контракт  бла  аскерде 
къуллукъ этерге  келгенледен  къурагъандыла.  Ол  къуллукъланы  
асламысы  полкланы  командирлеридиле, наводчикле-оператор-
ла,  топогеодезистле, эсеплеучюле, механикле- водительледиле,  
–деп  айтылады пресс-службаны  билдириуюнде.

Адыгеяда пиринч себилген 
сабанла кёбейедиле

Адыгеяда  пиринч  ёсдюрюу бла кюрешген  мюлкле 4,7  
минг  гектаргъа  урлукъ  сепгендиле, ол, былтыр бла  тен-

глешдиргенде,  400 гектаргъа  кёпдю,  аны  юсюнден  ИТАР-
ТАСС-ны корреспондентине эл мюлкню  башчысы  Юрий  Петров  
билдиргенди.

Республикада пиринчни  70 процентин  Тахтамукайск  районну   
предприятиялары  ёсдюредиле. Былтыр  пиринч  бахчала 4  минг  
гектар  чакълы  эдиле.  Быйыл  «АНТЦ риса»  деген алчы  сельхоз-
предприятие  эм  аны  учхун  мюлклери–  «СиндАгро» эм «При-
кубанский»  пиринчни урлукъларын  былтырдан  эсе 300 гектар 
жерге кёп сепгендиле, дегенди ол. Эл мюлк  министерствону  
башчысыны  айтханына кёре,  кертиси  бла да,  бек  иги  ишлеген-
ди «Ахеджак» фермер– элли мюлк. Былтыр ол мюлкде  пиринч 
жаланда  44 гектарда  ёсдюрюлген эди,  быйыл а 270 гектарда. 

– Адыгея жыл  сайын пиринч бахчаланы  кёбейте  барады, ол  
битимни  ёсдюрген  мюлклени  саны кёбеймей  эсе да.  Мюлкле 
пиринчни  тирлигин  жыйыу  техника  бла  иги  сауутланнгандыла, 
къолларында  керек боллукъ битеу  оборудование  барды.

Москвачылагъа салатла 
Астрахань областьдан келликдиле  

Астраханьны  фермерлери  быйыл «Айсберг» деген  салат-
ны  1,5  минг  тоннасын  жыярыкъдыла. Ол  аты  айтылгъан 

«Цезарь»  эм  башха  салатлагъа  къошулуучу  битимди. Об-
ластьда  ол битимни жаланда  Приволжский  районда  ёсдюре-
диле. Юч ферма, озгъан  жыл  бла  тенглешдиргенде,  бу  жангы   
битимден  эки кере  кёп  тирлик  алыр  муратлыдыла.  Районну 
эл  мюлк  управлениясыны  начальниги Фатых Мулляминов 
ИТАР-ТАСС-ны корреспондентине айтханына  кёре,  фермерле  
салат  ёсдюрюрге  юйренир ючюн,  энчи  семинарлагъа  жюрюп  
тургъандыла. 

Салатдан  сора да,  мында теплицалада  ёсдюрюлген,  эртте  
жетиучю  помидорланы  жыйып  башлагъандыла. «Биз  быйыл  
томатладан  56 минг тонна  жыяр муратлыбыз, ол  5-7  минг 
тоннагъа  кёпдю, озгъан  жылда  жыйылгъанындан  эсе»,- деп  
айтханды Мулляминов.

Гогушла  ёсдюрлюклени  хазырларыкъдыла
Россейде  юй  къанатлычылыкъ жаны  бла биринчи  ка-

федрада Ростов  областьда  Дондагъы  къырал  эл  мюлк  
университетни  базасында  гурала ёсдюрюу  бла  кюреширик 
предприятие  къуралгъанды. Аны  юсюнден  журналистлеге 
«Евродон»  холдингни генеральный директору   Вадим  Ванеев  
билдиргенди. Аны  айтханына кёре,  шёндю ол бёлюмге  деп  
специалистлени  бир киши да  хазырламайды,  кафедра  Рос-
сейде  бек уллугъа  саналгъан гурала  ёсдюрюу  бла  кюрешген  
Агрокомплексни  кафедрасында  ачыллыкъды эм ол специалист-
лени  бек  алгъа  бу  предприятиягъа  деп  хазырларыкъды. 

-Биз  компанияда  ишлерге  адамла  табалмайбыз эм  аланы  
битеу  Россейде  излеп айланабыз. Бизни  10-жыллыкъ сынау-
убузну  студентлеге  берликбиз эм  алай бла иги  специалистле  
аллыкъбыз,- дегенди  Ванеев.

Тюбешиуню башлай, «Сябры-
ны» башчысы Павел Сидорук 70 
жыл мындан алгъа азатланыуну 
къууанчын келтириуге кёп мил-
летлени келечилери къатыш-
ханларын чертип айтханды. Бу 
кюнледе Белоруссияда, бу ишге 
аталып,  уллу байрам къуралгъа-
нын эсге салып, митингледен би-
ринде республиканы Президенти 
Лукашенкону сёзлерин юлгюге 
келтиргенди: «Белоруссия бла 
Россей бир бирден айырылмаз-
лыкъ къарындашладыла, алагъа 
бир бирсиз жашау этер амал, 
мадар да жокъду».

Ызы бла Белоруссияны гимни 
согъулады, ол заманда жыйыл-
гъанла барысы да ёрге туруп 
тынгылайдыла анга. Андан сора 
«Колорит» ансамбль «Россей 
бла Беларусь» деген жырны 
жырлайдыла. 

Александр Лукашенкону оноуу 
бла  «Белоруссия Республика 
немис-фашист ууучлаучуладан 
азатланнганлы 70 жыл» деген 
майдалла да чыгъарылгъанды-
ла. Бизни республикада алагъа 
60  адам тийишли болгъанды. 
Алай Культура фондда жыйы-
лыугъа уа онеки ветеран келал-
гъанды. 

Алагъа майдалланы сыйлы 

Документле
Къабарты-Малкъар Республиканы Правительствосуну 

Къабарты-Малкъар Республиканы  республикалы 
бюджети 2014 жылны биринчи кварталында къалай 

толтурулгъаныны юсюнден отчётуну юсюнден

Къабарты-Малкъар Республиканы Парламентини

Б Е Г И М И
Организацияланы файдаларына 
салыннган налогдан 361737,3 минг 
сом тюшгенди, ол жыллыкъ планны 
22,2 проценти болгъанды. Ырысхы 
ючюн жыйылгъан налогла 166540,9 
минг сомгъа жетгендиле неда 
жыллыкъ планны 13,5 процентин 
тутхандыла.

Республикалы бюджетни 2014 жыл-
ны биринчи кварталында къоранчла-
ры 4844214,7 минг сом болгъандыла 
эмда 18,9 процентге толтурулгъан-
дыла. Ол кёрюмдюлени эсге алыу 
бла республикалы бюджет озгъан 
отчёт кезиуде артыкъ ахча къалыу 
бла бошалгъанды. Ол 986459,7 минг 
сомну тутады.

Башында кёргюзтюлген шартланы 
эсге алыу бла Къабарты-Малкъар 
Республиканы Парламенти бегим 
этеди:

1.Къабарты-Малкъар Республика-
ны Правительствосуну республикалы 
бюджет 2014 жылны биринчи квар-
талында къалай толтурулгъаныны 
юсюнден отчётун эсге алыргъа.

2.Республикалы бюджетни фай-
даларыны баш администраторлары 
налогла, сборла, башха борчлу 
халда тёленнген ахчала бюджетге 
тюшерлерин жалчытыу эмда ала тё-
ленмей жыйышдырылгъан борчланы 
азайтыу жаны бла мадарла этерге 
керекдиле.

3.Бу Бегим къалай толтурулгъаны-
на контроль этиуню Къабарты-Мал-
къар Республиканы Парламентини 
Бюджет, налогла эм финансла жаны 
бла комитетини боюнуна салыргъа.

Къабарты-Малкъар Республиканы 
Парламентини Председатели                                         ЧЕЧЕНЛАНЫ А.

Нальчик шахар, 2014 жылда 26-чы июньда, №2020-П-П

Къабарты-Малкъар Республиканы Айырыу комиссия-
сыны «Къабарты-Малкъар Республиканы жеринде 

айырыу участкаланы бир нумерациясыны юсюнден» 
2013 жылда 10-чу январьда чыгъарылгъан 49/1-5-чи 
номерли бегимине тюзетиуле кийириуню юсюнден

Къабарты-Малкъар Республиканы 
Айырыу комиссиясыны

Б Е Г И М И
 2014 жылда 4-чю июльда                Нальчик ш.                      №80/3-5

январьда чыгъарылгъан 49/1-5-чи 
номерли бегимини къошагъына тю-
зетиуле кийирирге эмда аны жангы 
редакцияда къабыл кёрюрге.

2. Бу бегимни Май муниципал рай-
онну жер-жерли администрациясына 
эмда жер-жерли айырыу комиссия-
лагъа жиберирге.

3.Бу бегим къалай толтурулгъаны-
на контроль этиуню Къабарты-Мал-
къар Республиканы Айырыу комис-
сиясыны секретары Атмырзаланы 
Ахматны къызы Иринаны боюнуна 
салыргъа.

4.Бу бегимни Къабарты-Малкъар 
Республиканы Айырыу комиссиясы-
ны Интернет-сайтына салыргъа эмда 
асламлы информация органлада 
басмаларгъа.

Айырыу комиссияны председатели                                         В.М.ГЕШЕВ
Айырыу комиссияны секретары                               АТМЫРЗАЛАНЫ И.А.

Къабарты-Малкъар Республиканы Айырыу комиссиясыны 
2014 жылда 4-чю июльда  чыгъарылгъан 

80/3-5-чи номерли бегимине къошакъ

Къабарты-Малкъар Республиканы жеринде айырыу
 участкаланы бир нумерациясы

№     Шахар округла, муни-
ципал районла

А й ы р ы у 
участкала-
ны саны

Айырыу 
участкаланы 
номерлери

А й ы р ы у 
участкаланы 
номерлери-
ни резерви

1. Бахсан муниципал район 26 1-26

2. Бахсан шахар округ 16 27-42

3. Зольск муниципал район 25 43-67

4. Лескен муниципал район 11 68-78

5. Май муниципал район 18 79-96

6. Нальчик шахар округ 102 98-199

7. Прохладна муниципал 
район

34 200-231,253

8. Прохла дный шахар 
округ

20 233-252

9. Терк муниципал район 23 254-276

10. Урван муниципал район 23 277-299

11. Чегем муниципал район 18 300-317

12. Черек муниципал район 17 318-334

13. Элбрус муниципал район 21 335-355

Битеу да 354 1-96 ,98-231, 
233-335

Ол белгилегенича,  кёп фатар-
лы юйлени араларында  иелик 
этиуню формаларындан бирин 
окъуна сайлагъанла жокъдула. 
Законнга кёре уа, юйге оноу 
этиуню формасын бир жылны 
ичинде сайларгъа тийишлиди. 
Алай этмегенлеге, докладчы оюм 
этгенден, тазир салыргъа керек-
ди. Аллай юйлени реестрин да 
бардырмай амал жокъду. 

Андан сора да, ол бюгюнлюкде 
ТСЖ-ланы, управляющий компа-
нияланы ишлерини юслеринден 
информация кереклисича ачыкъ 
болмагъанын айырып айтханды. 
Ол да законнга бузукълукъ эти-
удю. «Информацияны къырал 
власть органланы бир порта-
лына салыуну артыкъда тюзге 
санайбыз»,-дегенди докладчы. 
Ол бу ишде асламлы информа-
ция органланы магъаналары да 

Халкъ фронт ЖКХ-да проблемаланы къолгъа алгъанды
(Ахыры. Аллы 1-чи бетдеди.)

уллу болгъанын чертгенди.
Ол кир-кипчикни тёгюуню эмда 

аны чыгъарыуну проблемасын да 
кётюргенди. Бу жумуш энчи ие-
лени къолларында болгъанын да 
тюзге санамагъанды. Мында да 
бир низам салыргъа кереклисин 
чертгенди.

Башында айтханыбызча, кёп 
фатарлы юйлеге капитальный 
ремонт этиуню регион оператору 
тохташдырылгъанды. Ол къул-
лукъгъа «Опора России» жамауат 
организацияны таматасы Альберт 
Кильчуков салыннганы да белгили 
болду «тёгерек столда». Ол реги-
он операторну бек биринчи иши  
управляющий компанияла бла 
келишимле этиу болгъанын эсге 
салгъанды, ишни планы жараш-
дырыла тургъанын, сентябрьни 
ахырына ол тамам этилинип бо-
шаллыгъын, хар управляющий 
компанияны полномочиялары бла 
байламлы документле хазырла-

ныла тургъанларын билдиргенди. 
Быйыл 2-чи июльдан башлап 
управляющий компаниялагъа 
лицензияла бериуню жорукълары 
къатыланырыкъдыла, дегенди. 
Регион штабны члени Фатимат 
Амшокованы, Николай Масловну, 
жер-жерли администрацияланы 
келечилерини кёп сорууларына 
жууапла бергенди.

Шёндю ЖКХ-да болумну юсюн-
ден КъМР-ни къурулуш эмда 
жашау журт-коммунальный мюлк 
министрини орунбасары Борис 
Балагов тынгылы хапар айтханды. 
Ол  управляющий компаниялагъа 
къаты контроль этерге керек 
болгъанын чертгенди. Аланы 
бир-бирлери  ахыры бла да иш-
лемейдиле. Борис Баширович жа-
шау юйлени инвентаризациясын 
бардырыргъа керек болгъанын 
да белгилегенди.

Адамланы оюла тургъан юйле-
ден кёчюрюу къалай баргъаныны 

къонакъла бергендиле. Биринчи 
болуп аны  Борис Серебрянский 
Игорь Дроздовну къолундан ал-
гъанды.Борис Васильевич, бал-
чыкъгъа батылып, фашист окъла, 
топла атыла тургъанлай, уруш 
этгенлерин эсге тюшюргенди, 
аланы ол къыйналгъанларын къы-
рал, республика да унутмагъан-
лары ючюн жюрек ыразылыгъын 
билдиргенди.

Виктор Макаров а  къазауат 
башланнганда, анга жаланда оне-
ки жыл болгъанын, совет аскерле 
аланы районларын азатлагъан-
дан сора аны полкну жашына 
алгъанларын, ол Уллу Хорламгъа 
Кенигсбергде тюбегенин, андан 
сора Суворов атлы училищеге 
тюшгенин билдиргенди.

Абдуллаланы Мустафа бизни 
республикадан Белоруссияны 
азатларгъа мингден артыкъ жаш  
къатышханын, аланы асламысы 
урушну биринчи кюнлеринде окъ-
уна жан бергенлерин, бусагъатда 
уа аладан жаланда отузусу къал-
гъанын айтханды. «1953 жылда 
мен кесим да анда болгъанма. 
Биз жолланы, заводланы, бюгюн 
да ишлеп тургъан колхозланы 
бла совхозланы  аягъы юсюне 
салыргъа болушханбыз»,-деп 
эсгергенди. 

КъМР-ден аскерге болушлукъ 
этиу жаны бла  жамауат органи-

зацияны келечилери Улбашланы 
Надежда бла Виктор Цыбин а 
алгъаракълада бир къауум жаш 
болуп Минги таугъа чыкъгъанла-
рын эмда аны тёппесинде Бело-
руссияны  байрагъын орнатхан-
ларын  айтып, анга шагъатлыкъ 
этген сертификатны «Сябры» 
культура арагъа бергендиле. Ала 
дагъыда  10-чу июльда, автопро-
бегге атланып, Минскге, Брест 
къалагъа да барып, анда да Эл-
брусха чыгъарылгъан байракъны 
копиясын къоярыкъларын бил-
диргендиле.

Республикада Альпинизмни 
федерациясыны председатели-
ни орунбасары Ботталаны Мух-
тар а бизде къаяладан бирине 
Белоруссияны аты  аталлыгъын  
айтханды. Жыйылгъанла ол 
билдириуге ыразылыкъларын 
къарсла бла билдиргендиле.

Тюбешиуде Татьяна Чумакова, 
Бийланы Аслан, эгечле Ирма бла 
Юля  Чумаковла жырлагъан-
дыла, Чапайланы Валерий бла 
Аурика Шавтикова ариу тепсе-
гендиле, Татьяна Красько уа, пи-
анинону согъуп, уруш жылланы 
макъамларын эсге салгъанды. 
Бир-бир жырла айтылгъанда уа, 
залда олтургъанла жырчылагъа 
къошулгъандыла.

ХОЛАЛАНЫ Марзият.

юсюнден билдире, докладчы 
быллай шартла келтиргенди: 
2008-2013 жыллада ЖКХ-да ре-
формалагъа себеплик этиу жаны 
бла фондну эмда республикалы 
бюджетни ахчасына 1914 юйюр 
жашагъан жерлерин алышындыр-
гъандыла. Быйыл да бу жумуш-
ну тамамлаугъа къошакъ ахча 
сакъланады. 14,9 квадрат метрни 
тутхан жашау юйлеге адамла ке-
терикдиле.

Юйлеге капитальный ремонт 
этиуге да, ол айтханыча, 2008-2013 
жыллада 1 миллиард 326 миллион 
сом къоратылгъанды. Аны 5 про-
центин фатарланы иелери кесле-
ри тёлегендиле. Бу ишде бек уллу 
проблемагъа докладчы лифтлени 
алышындырыуну санагъанды. 
2015 жылда анга 59 миллиард 
сом бёлюрге белгиленнгенин да 
билдиргенди.

Регион операторну юсюнден 
айтханда, ол аны фонду къурал-

гъанын, ары фатарланы иелери-
ни хар бири 5 сом бла 90 капек 
тёлеригин да айтханды. Алай ала 
ол ахча къалай къоратылгъаны-
на кеслери контроль этерге керек 
болгъанын чертгенди.

«Тёгерек столда» бир-бир эл-
лени администрацияларыны 
башчылары да болгъандыла. 
Ала да жер-жерледе болгъан 
проблемаланы кётюргендиле, 
кеслери билген амалланы да ту-
ура этгендиле. Алай сёлешгенле 
барысы да бир оюмгъа келгенди-
ле –ЖКХ-да жамауат контрольну 
кючлендирирге керекди.

Ахырында Вячеслав Минин 
бу жыйылыуда ачыкъланнган 
проблемала эмда айтылгъан 
предложенияла Халкъ фронтну 
регион штабына жетдирилликле-
рин эмда алагъа кёре тийишли 
мадарла этилликлерин айырып 
айтханды.

ТЕКУЛАНЫ Хауа.

Жай айлада сабийлени санато-
рийледе, лагерьледе солутуу жу-
мушланы Къабарты-Малкъарны 
Урунуу эм социальный айнытыу 
министерствосу тамамлайды. 
Быллай учреждениялагъа путёв-
кала кёп сабийли, къолайсыз, 
бюджет организациялада урунн-
ганланы эмда ишсизлени сабий-
лерине бериледи. Бу тизмеге 
ёксюз, сакъат, атылып къалгъан 
сабийле да киредиле, деп бил-
диргендиле ведомстводан.

Солуу кампанияны бардыры-
угъа финанс средстволаны ас-
ламысын республиканы бюджети 
береди. Къыйын жашау болумгъа 
тюшген сабийлени  саулукъла-
рына багъыу эмда солуу жумуш-
ларын жалчытыугъа субсидияла 
уа федеральный бюджетден да 
жибериледиле. 

Ишлеген адамланы 4-15-жыл-
лыкъ сабийлерине санаторийлеге 
эмда сау жылны ишлеген саулукъ 
багъыу лагерьлеге 21-24-кюнлюк 
путёвкаланы толу багъасын неда 
аны бир кесегин министерство 
тёлейди. Бюджет организация 
болмагъанлада ишлегенлени 
оналты жыллары толмагъан 
сабийлерине уа жаз башы, кюз 
арты эм къыш каникулланы 
кезиулеринде солуу лагерьлеге 

Беларусьну азатлаучуланы Беларусьну азатлаучуланы 
сыйларын кёргендилесыйларын кёргендиле

Жай кезиу

Сабийле, тап солуп,
саулукъларын кючлендирирча

берилген путёвкаланы багъасыны 
жарымын жабаргъа онгу барды 
министерствода. Бюджет органи-
зацияда уруннган, алай къолай-
лары артыкъ иги болмагъанланы 
сабийлерине уа ол путёвканы толу 
багъасын тёлерге окъуна боллукъ-
ду. Быллай жыл санлары болгъан, 
кеслери да къыйын жашау болум-
гъа тюшген сабийлеге да аллай 
болушлукъ бериледи.

 Аллай солуу учреждениялагъа 
путёвкала алыргъа сюйгенле за-
явкаларын кезиулю каникулла 
башланырны эм азы бла эки ай 
алгъа  берирге керекдиле. Пред-
приятиялада, учреждениялада эм 
организациялада ишлеген граж-
данла уа заявкаларын февраль 
айны онбешинчисине дери жараш-
дырыргъа борчлудула. Бюджет ор-
ганизацияла быллай жумушлагъа 
ахча бёлюнмегенине шагъатлыкъ 
этген документлени кёргюзтюрге 
керекдиле, башха организацияла 
уа налог инспекциядан (банклада 
къаллай счётлары болгъаныны 
эмда алада ырысхыны ёлчемини 
юсюнден) справканы эм предпри-
ятияны файдалыгъын кёргюзтген 
отчётну. 

Заявкаланы барысы да жый-
ылгъандан сора министерство 
конкурс документацияны жараш-

дырады. Сабийлеге солуу кам-
панияны къайсы предприятие 
бардырлыгъы конкурс торглада 
белгиленеди. Алада хорлагъанла 
бла къырал контракт этиледи. 

Къыйын жашау болумгъа тюш-
ген ата-аналаны сабийлерине, 
сора муниципалитетлени че-
клеринде орналгъан предпри-
ятиялагъа, учреждениялагъа эм 
организациялагъа путёвкаланы 
ол тийреледе управленияларыны 
юсю бла министерство кеси юле-
шеди. Аланы алыр ючюн, адам 
ишлеген жеринде неда тийре 
управлениягъа заявления бла 
бирге къауум документле бла 
справкала да берирге керекди.

Оналты жыллары толмагъан 
балаларына саулукъ багъыу ла-
герьледен  сора  къыяулулукъла-
ры  болгъанла «Ананы эм сабий-
ни» деген путёвкаланы кеслери 
сатып алгъанла аланы багъасын 
къайтарыргъа боллукъдула. 
Анга деп этилген къоранчлагъа 
шагъатлыкъ этген документле 
бла бирге министерствогъа за-
явление берилирге керекди. Анга 
кёре путёвканы толу багъасы 
къайтарылады. «Ананы эм са-
бийни» деген путёвканы уа эки 
къатлы багъасы.

ОМАРЛАНЫ Мурат.

З А   М  А  Н

ТАРЫХНЫ БЕТЛЕРИТАРЫХНЫ БЕТЛЕРИ

Белгилеу

Окъуу

Александр Леонидович сё-
зюню аллындан окъуна аны 

бери келгени 2014-2015 окъуу 
жылны  аллындан «Успехде» 
жангы проектни жашауда барды-
рыллыгъын айтханды. Ол  кеси 
да жаланда Къабарты-Малкъар-
гъа  угъай, саулайда Россейге 
сейир проект болгъанын бил-
диргенди. Башхача айтханда, 
школда предпринимательство 
курсдан дерсле  берилликдиле. 

Ала бир-бир жерледе жаланда 
14-жыллыкъ сабийледен баш-
ланнганын лектор тюзге сана-
магъанын билдиргенди. Ол ан-
гылатханнга кёре, башланнган 
класслада окъуна аз-аздан аны 
кийире барыргъа керекди. Нек 
дегенде шёндю бизге  жашауну 
не тюрлю болумунда да, къай-
сы жерде да кеслерин жюрюте 
билген жаш  адамла керекдиле.

Къо н а к ъ  б и л д и р ге н н ге 
кёре, проект юч кесек-

ден къуралады. Биринчисинде 
башланнган класслагъа  эс 
бурулады, аланы интеллектле-
рин ёсдюрюу бла байламлыды 
(оюн халда). Экинчисинде уа 
бешинчи-жетинчи классланы 
окъуучулары бла бизнес-клубла, 
бизнес-инкубаторла къурауну 
юсюнден айтылады. 

Бу бек энчи вопрос болгъанын 
да ангылатханды Беседин. Нек 
дегенде  сабий предпринима-
тельликни мурдорун, аны не 
болгъанын ангылай, жашауда 
хар неден да  къаллай хайыр 
алырыны юсюнден сагъыш 
этген адам болуп къалмазча, 
бу затланы алагъа тап халда, 
тюрлю-тюрлю юлгюле келтирип, 

«Биз менеджментде да 
чемпионла ёсдюрюрге сюебиз»

юйретирге керекди. Андан сора 
да, бизнесменле  адеплиледиле 
деген  акъылны ангылатыргъа да.

5-7-чи класслада окъуй тургъан 
кезиулеринде сабийлени жамауат-
да кеслерин къалай  жюрютюрге, 
къайры къалай кийинип барыргъа, 
стол артында, къонакълыкъда 
кесин къалай  тутаргъа деген-
ча затлагъа сейирлери бегирек  
къозгъалады. Аны себепли проект 
школчуланы бу  затлагъа юйретиу-
ню да эсге алады.

Тамата класслада уа специализа-
ция бардырыллыгъын билдир-

генди лектор. «Успехде» алыкъа ала 
болмагъаны себепли проектге бара-
баргъанда тюрлениуле кийирирге да 
тюшер, дегенди. Бу проект къыйын 
болгъанын айта, анга болушлукъгъа 
бир тюрлю стандарт болмагъанын 
да билдиргенди.

Айхай да, къайсы тюрлю жан-
гычылыкъ да устазладан билим-
ни, иш кёллюлюкню  излейди. 
Педагогла кёбюсюнде кеслери 
алларына юйренириклерин да 
ангылатханды профессор. Алагъа 
башчылыкъ бу проектни иги бил-
ген бир устаз этерикди.

Шёндюгю жаш тёлю тюрлю-
тюрлю техниканы иги ангы-

лагъаны белгилиди. Аны себепли  
сабийлеге бу программаны жа-
шауда бардырыр ючюн, сейирлик 
столла къуралгъандыла. Ала  уллу  
планшет компьютерлеге ушай-
дыла. Устазла  да методика по-
собиясыз къаллыкъ тюйюлдюле. 
Бу проект бла байламлы Беседин 
тюрлю-тюрлю программаланы 
авторуду. Педагогла аланы хайыр-
ланыргъа боллукъдула.

-Кертиди, бизни борчубуз са-

бийлени  барысын да пред-
принимательликге  юйретиу 
тюйюлдю. Алай болургъа амалы 
жокъду, аны кереклиси  да. Биз 
жаланда жашауну  толкъунунда 
тас болуп къалмай, ёнгелемей, 
не  тюрлю болумда да тюз оюм,  
тиричилик эте билген тёлюню 
ёсдюрюрге излейбиз. Бу жумуш-
ха школдан юйретип тебиреген 
асыры эрттеди дегенлеге уа 
айтырыгъым: музыкадан неда 
спортдан чемпионланы не эрт-
те хазырласакъ да, ол къадар 
иги эсе, биз да менеджментде 
чемпионла ёсдюрюрге сюебиз,-
дегенди академик.

Ызы бла школну директору 
Жанна Апекова билим бе-

риу учрежденияны юсюнден 
къысха билдиргенди. Ол айт-
ханнга кёре, мында  саулайда 
республикадан 162 сабий окъ-
уйду. Класслада 10-12 –шер 
окъуучу олтурады. Аны себепли 
хар бирине энчи къайгъырыр онг 
да барды. Коллективни саны уа 
алтмышха жетеди. Мында инги-
лиз тилге бек уллу эс бурулады. 

Андан сора да, къошакъ би-
лим берген оналты  кружок бар-
ды. Бу школда да дерсле къырал 
стандартлагъа тийишли бериле-
диле. Болсада бир кесек энчирек 
мадарла хайырланыладыла. 

Алай бла, мындагъы сабийле 
беш ыйыкъны окъуп,  ызы 

бла бир ыйыкъны уа солугъан 
этедиле. Сёз ючюн, ала жай ка-
никуллагъа да биринчи июльда 
кетгендиле. Окъуугъа уа онтёр-
тюнчю сентябрьде  келликдиле.

Мектепде сабийлени саулукъ-
ларын сакълаугъа, аланы аш-суу 
бла жалчытыугъа, этика,  эстети-
ка жаны бла, ата-анагъа, туугъан 
журтха сюймекликге юйретиуге 
энчи эс бурулады. Бек башы уа 
мында  хар неде да качество бо-
лур ючюн къайгъырылады. Анга 
уа амалла, болумла да бардыла.

МОКЪАЛАНЫ  Зухура.

(Ахыры. Аллы 1-чи бетдеди.)

Кюнню экинчи жарымында 
Муслийманланы дин управле-
ниясында тюбешиу болгъанды. 
Родион Пастух муфтий Хазра-
тали Дзасежевге Наркотиклеге 
къажау миллет союз профилак-
тикагъа баш магъана бергенин, 
жаш адамланы  бу уудан сакъ-
лау  жаны бла уллу программа 
къуралгъанын айтханды.  Анга  
уа спортчула, белгили жамауат 
къуллукъчула, артистле да къа-
тышадыла. 

-Бир-бир жерледе наркоман-
ланы сау этебиз деп аланы тёше-
клерине тагъып айла бла тутады-
ла. Алай ол хайыр келтирмейди,  

Наркотиклени спортну юсю бла къойдурадылаНаркотиклени спортну юсю бла къойдурадыла

Гайыланы Алёна,  Хачим Кунижев,  Родион Пастух.Гайыланы Алёна,  Хачим Кунижев,  Родион Пастух.

Бу кюнледе Нальчикде «Успех» деген школну устаз кол-
лективини Александр Леонидович Беседин бла тюбешиулери 
болгъанды. Ол лекция халда бардырылгъанды. Школгъа  
келген къонакъ экономика илмуланы докторуду, ООН-ну 
генеральный консультативный даражалы халкъла аралы 
информация академиясыны академигиди, РФ-ни Президен-
тинде эл мюлк эм къырал служба Россей академияны про-
фессоруду, дунияны информациологларыны халкъла аралы 
конкурсуну юч кере лауреатыды.

сында  турнир бардырылгъанды.  
Анга 900 жаш къатышхан эдиле. 
НАС энтта тутушуудан  ол осал 
къылыкъны къойгъанланы лига-
сын къурар муратлыды. 

Хазратали Дзасежев   ислам 
динде адамны акъылын хайран эт-
ген, аны эсиртген затла барысы да 
харам болгъанларын эсге салгъан-
ды. «Дин къуллукъчу болгъунчу, 
кесим да наркодиспансерде иш-
легенме, анда кёргенме наркоман-
ланы, ичгичилени да жашаулары 
къалай  болгъанын. Мен бир затны 
ангылагъанма – адам кеси сау 
болургъа сюймесе, анга болушхан 
къыйынды», - дегенди ол.

Тюбешиуде «Аль-Амин» фонд-

жаш адам сау болмайды. Биз а 
алагъа жашауну башха юлгюсюн 
кёргюзтебиз – спортну юсю бла, 
- дегенди ол эмда сёзлерине 
шагъатха юлгюле келтиргенди. 
Сочиде ууну къойгъанланы ара-

ну таматасы Солтанланы Мурат 
эмда республиканы муфтийи 
Хазратали Дзасежев бирге иш-
леуню юсюнден келишимге къол 
салгъандыла. «Аль-Амин» да 
Россейни Наркотиклеге къажау 

миллет союзуна киргенин белги-
лерчады. Анда сёз республикада 
наркотиклени къояргъа сюйген-
леге реабилитация арала ачыуну 
юсюнден барады. 

Родион Пастух бизге айтханына 
кёре, алада билимли специалист-
ле ишлерикдиле. «Келишимде 
ДУМ-ну бла Наркотиклеге къажау 
миллет союзну бирге ишлеулери-
ни жорукълары жазылгъандыла. 
Республикада реабилитация ара-
ла ачыллыкъдыла. Жаш адам-
ларыбызны  саулукълу жашауну 
жолуна салырча уа бизни онгла-
рыбыз уллудула. 

Программа къыралны тутхуч-
лулугъу бла бардырылады. Анга 
РФ-ни Къырал Думасыны депута-
ты Сергей Железняк башчылыкъ 
этеди. Бизни союз халкъла ара-
лыды. Бюгюнлюкде Къазахстан-
да, Украинада, Белоруссияда да 
ишлейбиз», - дегенди ол бизге.

Муфтий Хазратали Дзасежев 
бизге ангылатханыча, наркома-
нияны тохтатыуда динни магъа-

насы артыкъда уллуду. «Адамны 
жюрегинде ийнаныулукъ бол-
са, ол не къыйынлыкъдан  да 
къутулаллыкъды. Бюгюнлюкде 
аны къырал къуллукъчула да 
ангылагъандыла. Аны ючюн 
къатышдырадыла  аланы дин 
организацияла наркоманиягъа 
къажау ишге. 

РФ-ни Президентинде ол жаны 
бла энчи программа да барды. 
Аны чеклеринде муслийман 
эмда христиан биригиуледе нар-
команлагъа болушлукъ этген 
арала ачыладыла. Бу иш бизде 
да бардырылады. Кертисин айт-
ханда, бу ауруу бюгюнлюкде бек 
уллу  жарсыуладан бириди. Биз 
жаш адамларыбызны тас этип 
барабыз. Аны себепли кеч бол-
гъунчу, ишни къолгъа алыргъа 
тийишлиди», - дегенди ол.

ТИКАЛАНЫ Фатима. 
СУРАТДА: (башында) келишим-келишим-

ге къол салгъан кезиуде. ге къол салгъан кезиуде. 
Суратланы ХОЛАЛАНЫ 

Марзият алгъанды. 

Кеси ыразылыкълары 
бла

-Сергей Николаевич, къоркъу-
турча аллай ат къайдан чыкъ-
гъан эди? Тиширыула биле тур-
гъанлай барамы эдиле ёлюмге? 

-Ала, фронтха кеси ыразылыкъ-
лары бла барып, душманны хор-
лар ючюн къанларын, жанларын 
аямагъан тииширыула эдиле. 
«Тиширыу батальонла - уруучу 
батальонла», - деучю эдиле. Ала 
асламысында эр кишиледен 
къуралыучу эдиле. Тиширыуланы  
юслеринден айтханда, аладан юч 
батальон къуралгъан эди: 1-чиси 
- Петроградда, 2-чиси - Москвада 
эм 3-чюсю - Къобанда (Екатери-
ноградда) къуралгъан эдиле.

-Неге керек эдиле аллай бё-
люмле?

-Февраль революциядан сора 
аскерде низам осалгъа  кетип 
башлагъан эди, «Сюнгюню жер-
ге уруп, юйлеге кетдик» деген 
чакъырыу кючленнген эди. Ол 
болумда аскер эм тенгиз флотну 
министри Керенский, аскерни 
баш командующиси Брусилов эм 
Къырал Думаны председатели  
Родзянко кеси ыразылыкълары 
бла келлик адамладан тутхучлу 
аскер бёлюмле къураргъа кёлле-
недиле. Ала аскерни чачылыуун 
тохтатыргъа, урушну хорламгъа 
дери бардырыргъа керек эдиле. 
Тиширыу бёлюмле къан тёгерге 
сюймеген эр кишилеге тырман 
эте эдиле. Ма  аллай революция-
лы оноу эди ол.

-«Ёлюрге хазырла» урушлагъа 
къатышханмы эдиле?

-2-чи Москвачы батальон ал 
тизгинде болгъанды, урушха уа 
къатышмагъанды. 3-чю Къобан 
батальонну да фронтха ийме-
гендиле. Урушха 1-чи  Петроград 
полкдан жаланда 170 адам къа-
тышхандыла, ала эки кюнню 
урушда болгъандыла.

-Къаллай уруш эди ол?
-1-чи Петроградчы батальон, 

Мария Бочкарёваны башчылыгъы 
бла, июньда Запад фронтда 
Сморгонини тийресинде (Бело-
руссияда) жаяу полкланы бири-
ни санында 1917 жылда алгъа 
барыугъа къатышханды. Тиши-
рыула, атакагъа чабып, къоншу 
роталагъа юлгю болгъандыла. 
Немисли къорууланыу ызладан 
бир бёлегин алгъандыла эм 
душманны 14 контратакаларын 
артха атхандыла. Къоранчла да аз 
эдиле: экеу ёлген эдиле, 33  адам 
жаралы болгъан эдиле.

Болушлукъ  да келмеди. Жесир-
ге тюшерге къоркъуу болгъанда, 
Бочкарёва артха ыхтырылыргъа 
буйрукъ берген эди. Полковник 
Закржевский (анга бойсунууда 

Тиширыу батальонлаТиширыу батальонла

хандыла. Ал тизгиннге патронланы 
тапдыргъандыла, разведкагъа 
баргъандыла, ишлери бла, уруш 
эте билгенлери бла, жигитликлери, 
адамлыкълары бла аскерчилени 
кёллерин кётюргендиле, ол тиши-
рыуланы хар бири да оруслу ре-
волюцияда аскерни аскерчисиди 
деген атха  тийишлиди»,-деп.

Бочкарёва кеси уа ол урушлада 
жаралы болгъанды. Госпитальда 
ай бла жарым бакъдырылгъан-
дан сора кесини батальонуна 
къайтханды. Урушда болдургъан  
жигитлиги ючюн анга поручик 
деген чын берилген эди. Андан 
сора батальон урушлагъа къатыш-
магъанды.

Чам аты 
Яша болгъан  Мария

-Мария Бочкарёва, алгъыннгы 
элли, жашауу иги болмагъаны 
ючюн аскерге кетген  эди деген 
хапар кертимиди?

-Хау, Марияны жашауу къыйын 
болгъанды. Ол ичгичи эринден 
кетип, аманлыкъчы Яков Бук бла 
байламлыкъ жюрютгенди. Кёп 
бармай аны Сибирьге ашыргъан 
эдиле. Мария аны ызындан ары 
барады. Яков анда да уручулугъ-
ун къоймагъанды. Мария, андан 
айырылып, ата юйюне къайтады.

1914-чю жылда, кюз артында 
ол аскерге алыгъыз деп тилейди. 
Мени оюмума кёре, ол аны жю-
регини тартынмакълыгъы эди. 
Аскерде къуллукъ этерге тиши-
рыулагъа эркинлик жокъ эди ол 
кезиуде. Ким эсе да Экинчи Нико-
лайгъа (патчахха) тилек  къагъыт 
жаз деген эди. Бочкарёваны уа 
билими жокъ эди. Сора анга теле-
грамма жибер дейдиле.

Терк окъуна  келген эди жууап, 
аны тилегин толтуругъуз деп. 
Сора Бочкарёваны резерв бата-
льоннга къошхан эдиле, ол анда 
аскерге жангыдан келгенле бла 
бирге окъуу курсну бошагъандан 
сора 1915-чи жылны къышында 
фронтха кетеди. Тёреде бола ке-
лиучюсюча,  орус аскерге жангы-
дан келген солдатха чам ат атаучу 
эдиле. Бочкарёва кесине Яшка 
деген атны алгъан эди (эштада, 
алгъыннгы жигит нёгерини аты 
болур эди ол).

Северо-Запад эм Юго-Запад 
фронтлада къатышханды уруш-
лагъа. Беш кере жаралы болгъан-
ды. Бир урушдан сора Мария кече 
узуну нейтральный жерде къал-
гъан жаралыланы кесибизники-
леге ташып тургъанды, алай бла 
50 чакълы бир адамны ёлюмден 
къутхаргъанды, аны ючюн Геор-
гий жорну 4-чю даражалы ордени 
бла саугъалагъан эдиле. Битеу 
алып айтханда, аны 4 Георгий 
саугъасы болгъанды (эки жору, 
эки да - майдалы).

Бочкарёвадан сора да, бир 
тиширыу болгъанды урушха ба-
рыргъа кёлленнген - Антонина 
Пальщина. Ол фронтха башха 
амал бла тюшгенди - аскерчи 
кийимни сатып алгъанды, сора 
1915-чи жылда, эр кишича,  уруш 
эте тургъан аскерге къошулгъан-
ды. Тиширыуну жашырынлыгъы 
ол жаралы болгъанда  ачыкъланн-
ганды, госпитальдан чыкъгъан-
лай окъуна  Пальщина дагъыда 
фронтха кетгенди, энди уа - ачыкъ. 
Ол кичи унтер-офицер деген чынн-
га дери къуллукъ этгенди.

-Ол кезиуде аскерде солдат  
тиширыу жокъ эди. Аланы тиши-
рыу форма кийимлери окъуна 
болмагъандыла. Фронтха ашы-
рырдан алгъа аланы урушха ким 
юйретгенди?

-Аланы чачларын машинка бла 
жюлюп кетергендиле, медкомис-
сиядан ётдюргендиле, экиайлыкъ 
курслада окъутхандыла: ушкокдан 
атаргъа, сюнгю урушха, къол бла 
урушургъа - тюйюшюрча, сапёр 
жугарчыкъ бла ишлерге эм башха 
аллай затлагъа юйретгендиле. 
Аланы, аскерден жаралы болуп, 
кеси алларына уруш эталмай 
къалгъан аскерчиле юйретген-
диле.

Бочкарёва да кесини батальо-
нунда жангыдан келгенлени юй-
ретиу бла кюрешип тургъанды 
- аны сынауу да бар эди, намысы 
да жюрюй эди. Аскерге келген 
тиширыула кёп тюрлю эдиле - 
бир-бирле аз билимли эдиле, 
бир-бирлери уа - бийик билимлиле 
окъуна. Батальонда низам бек 
къаты эди: эрттенликде 5 сагъат-
да турургъа керек эди, ингирде 9 
сагъатда – отбой. Къылыкъсыз-
ланы «жухларын» Мария  кеси  
«тазалап» тургъанды, кёплени 
уа къыстап окъуна къойгъан эди, 
барыгъыз деп.

Батальондан айырылгъанла 
кеслерини урум батальонларын 
къурагъан эдиле (ма ол батальон 
юнкерле бла бирге  1917-чи жылда 
октябрьде Зимний тохананы къо-
рууларгъа  сюелген эди).

-Тиширыула барысы да «ёлюм-
ню батальонуна» патриот сезим 
бламы жазыла эдиле огъесе  
башха мурат бламы?

-Мени ыннам 1917-чи жылда 
Москваны 2-чи тиширыу  урум 
батальонуна жазылгъан эди. Аны 
баш сылтауу - ырысхы болгъан 
сунама: аны кичи эгечлери, къа-
рындашлары да болгъандыла, 
эри уа урушда ёлген эди. Пособие 
халда берилген болушлукъ бла 
жашау этерге бек къыйын эди. 
Аскерде къуллукъ этген тиширыу-
лагъа уа льготала бере эдиле, ала 
хар не жаны бла да жалчытылына 
эдиле, аскерчилеча,  жална да 
алгъандыла.

-Не болгъан эди да тиширыу 
батальонла бла? 

-Большевикле аланы 1917-чи 
жылда декабрьде чачхан эдиле, 
алай бла тиширыула юйлерине 
кетедиле. Ала ишден кетгенлери 
ючюн бир тюрлю болушлукъ неда 
пенсия алмагъандыла, сора кес-
лерини ол кезиудеги жашаулары-
ны юслеринден да хапар айтыргъа  
сюймегендиле.

Екатерина БАРАНОВА.
«Комсомольская правда» 

газетден кёчюрюлюп 
басмаланады.

СУРАТДА: (башында) тиширыула-
ны  фронтдан жаралы болуп къайт-
хан аскерчиле юйретип тургъандыла.

Ата журт ючюн къанларын,  жанларын да аямазгъа хазыр 
болгъан, дезертир эр  кишилени уялтырыкъ, погонларын-
да баш сюекни суратлары болгъан тиширыула ол кезиуде 
россейли ноу-хау эдиле. Дунияда  биринчи тиширыу аскер 
бёлюмле бизни къыралыбызда 1917 жылда июньда къурала-
дыла. Биринчи дуния урушну 100-жыллыгъыны аллында эм 
«тиширыу батальонла къуралгъанларыны 97-чи жыллыгъыны 
эм  «тиширыу аскерчилени» юслеринден «Комсомолкагъа» 
РАН-ны россейли институтуну аскер Арасыны ишин  къураучу 
алим  тарых илмуланы доктору Сергей  Базанов айтханды.

Озгъан байрым кюн «Совет-
ская молодежь» газет кесини 
75-жыллыкъ юбилейин культу-
ра эмда саулукъну сакълаугъа 
«Акропольарада» къууанчлы 
халда белгилегенди. Аны баш 
редактору Мухамед Кардановну 
бла анда ишлеген,  урунуп  да 
кетген журналистлени алгъыш-
ларгъа  республиканы Басма 
эмда асламлы коммуникацияла 
жаны бла къырал комитетини 
председатели  Игорь Дроздов,  
«Заман», «Адыгъэ псалъэ», «Ка-
бардино-Балкарская правда» 
газетлени баш редакторлары Ат-
таланы Жамал, Мухамед Хафи-
це, Арсен Булатов, «Тетрограф» 
ачыкъ акционер обществону 

Бир киши да саугъасыз 
къалмагъанды

генеральный директору Эльберд 
Шаков, культурада ишлегенлени 
профсоюзуну рескомуну таматасы 
Марьяна Даова, дагъыда кёпле 
келген эдиле. 

Алгъышлаула бошалгъандан 
сора саугъалаула башланадыла. Га-
зетде кёп жылланы ишлеген журна-
листлени, аны хар жумушуна тири 
къатышханланы да уллу къауумуна  
тюрлю-тюрлю ведомстволаны 
сыйлы грамоталары, саугъала да 
берилгендиле. Сёз ючюн, газетни  
жууаплы секретары Марина Карда-
нова КъМР-ни Правительствосуну 
сыйлы грамотасына, РФ-ни  Жур-
налистлерини союзуну да сыйлы 
белгисине тийишли болгъанды. 
Правительствону грамотасы бла 

дагъыда газетни 2-чи категория-
лы редактору Наталья Печонова 
саугъаланнганды. 

Басма эмда асламлы комму-
никацияла жаны бла къырал 
комитетни грамоталарына газетни 
сурат алыучу корреспонденти Ев-
гений Каюдин, бёлюмню тамата-
сы Заур Урусов, корректор Ольга 
Колодиева тийишли болгъандыла. 
Политика обозреватель Мурат 
Кушхауновха «КъМР-ни сыйлы 
журналисти» деген ат аталгъанды, 
ол дагъыда КъМР-ни Парламенти-
ни сыйлы грамотасы бла саугъа-
ланнганды. Биринчи категориялы 
редактор Чомаланы  Гульнарагъа   
бла делопроизводитель Людмила 
Гудовагъа Культура министерство-
ну грамоталары берилгендиле. 
КъМР-ни профсоюзларыны  сый-
лы грамотасын дизайнер Занки-
шиланы Елизавета алгъанды.

Ингирни кезиуюнде жырла, 
тепсеуле да кёп эдиле. Белгили 
жырчыларыбыз Марьяна Даова, 
Гергъокъаланы Халимат, Залим 
Катанчиев жырлап, юбилярланы 
кёллерин бютюнда кётюргендиле.

Къууанчлы тюбешиу ингир 
къарангысына дери баргъан-
ды. Газетде кёп жылланы ишлеп 
кетген Рина Литвинова, Наталья 
Черемисина, Виктор Котляров, 
Зинаида Мальбахова, Луиза Ора-
заева, дагъыда кёп башхала ала 
унутулмагъанларына бек ыразы 
болгъандыла. Ала  ишлеген узакъ 
жылланы эсгерип, кёп сейирлик 
хапар айтып, зауукъ этгендиле.

ХОЛАЛАНЫ Марзият.
СУРАТДА: (башында) Мухамед 

Карданов къонакъла бла.
Суратланы автор алгъанды.

Марина Карданова бла Рина Литвинова.

эди тиширыу батальон), доне-
сенияда былай жазгъан эди: 
«Бочкарёваны къаууму урушда 
жигитлеча сермешгенди. Немис-
лиле атакагъа чапханда барысы 
да бир адамча  контратакагъа чап-

Мария Бочкарёва.

ГРЕК-РИМ ТУТУШУУ

Россейни Жууапха  тартылгъан-
ланы терсликлерине жолукъду-
рууну федеральный службасы-
ны КъМР-де Управлениясында 
(УФСИН-де) уголовный- толтуруучу  
системаны ветеранларыны жаш 
къуллукъчула бла тюбешиулери 
болгъанды. Анга  къатышыргъа  
УИС-ни органларында  тюрлю-
тюрлю жыллада   къуллукъ  этген  
Леонид  Тхостов,  Мухамед Ногмов, 
Залимгери Шогенов,  Кучменланы  
Мухтар  келгендиле.

Кёп жылланы уголовный-толту-
руучу системада бет жарыкълы  
къуллукъ этген  ветеранла  жаш  

Марихуана бла 
хуржун тапхандыла

Россейни МВД-сыны Нальчикде Управления-

сыны къуллукъчулары шахарда ишлерин толтура 

айланнган кезиуде эндиге дери уручулугъу ючюн 

сюд этилген бу жерли 25-жыллыкъ адамны 

къармагъанларында, кендир ийиси болгъан  

ханслары  бла хуржун тапхандыла. Экспертле 

тохташдыргъаннга  кёре, ол 113,7 грамм мари-

хуанады. Ол шартлагъа кёре  уголовный  иш 

ачылгъанды.

«Сауутланы юслеринден» Рос-
сей Федерацияны 1996 жылда 
13-чю декабрьде чыгъарылгъан  
150-чи номерли законуна тийиш-
лиликде сауутлары болгъанла   
аланы жангыдан регистрация 
этерге кереклисин унутмасынла.  
КъМР-де МВД-ны  лицензия-
эркинлик бериу, энчи детектив 
эм  охрана ишни арасы бил-
диргеннге кёре, сауутланы бла 
окъланы Россей Федерацияны 
жеринде граждан жумушда эм 

Августда Пензада грек-рим 

тутушуудан жаш тёлюню ара-

сында къырал спартакиада 

боллукъду. Анга айырыу эри-

шулеге Элбрус районну Сабий-

жаш тёлю спорт школуну окъу-

учулары - бюгюнлюкде уа Рос-

сейни вузларыны студентлери-

да къатышырыкъдыла.

Алай алгъаракълада При-

Болжаллы халда 
жукълатыу

Быйылны жаз башында сей-
ирлик иш болгъанды: адам 
улуну тарыхында къырал орган 
- аш-азыкъны эм дарманланы 
качестволарына контрольлукъ 
этиу жаны бла америкалы ко-
миссия (FDA) хо болсун дегенди, 
пациентлени жаш орунда кезиу-
леринде клиникалы сынауланы 
бардырыугъа. Ол терен мырты-
скы ёлюмдю, ол кезиуде жюрек 
ишлемейди, солуу да тохтайды, 
мыйы да тири тюйюлдю. Баш-
хача айтсакъ - адам ёлюпдю. 
Сора, заман озгъандан сора… 
аны сау этедиле.

-Адамла авариялагъа тюшсе-
ле неда ауур жаралы  болсала, 
асламысында аланы къутхарыр-
гъа заман жетишмей къалады: 
адам къанын терк  тас этеди, 
аны хатасындан мыйыгъа  кис-
лород бармайды, ол а адамны 
ёлюмге жетдирип къояды, - 
дейди Д. Рогачёв атлы сабий 
гематологияны, онкологияны эм 
иммунологияны Федеральный 
илму клиника арасындагъы ре-
генератив лабораторияны  баш-
чысы Александр Жаворонков.

Адамны мыртыскы жукъугъа 
жетдирселе, жашау магъана-
лары болгъан органла жукъ-
лагъанча боладыла, кислород 
да кереклисинден эсе аз къора-
тылады. Аллай болумну  хайы-
рындан врачла къан тамырланы 
тирилтирге, жараны да тигерге 
заман табадыла.

Адамны ол халда терен жукъ-
латыр ючюн, саныны темпера-
турасын азайтыргъа керекди. 
Алай этер ючюн, адамны къа-

Тырныауузну «Тотур» 
шахар стадионунда 
Федеральный мигра-
ция службаны районда 
алгъыннгы башчысы, 
«Эльбрус» команданы 
оюнчусу Толгъурланы 
Аликни хурметине жо-
раланып ветеранланы 
араларында футболдан 
тёрели турнир барды-
рылгъанды. Аны служба-
ны жер-жерли бёлюмю, 
Элбрус районну Физ-
культура эм спорт жаны 
бла комитети,  жууукъ-
лары бла тенглери къу-
рагъандыла. 

Биринчи ойнаргъа Назрань-
дан «Ангушт» бла Тырныау-
уздан «Эльбрус» командала 
чыкъгъандыла. Аланы тю-
бешиулери тенг 1:1 эсеп бла 
бошалгъанды. Алай онбир мет-
рден топланы Ингушетиядан 
къонакъла игирек ургъандыла, 
аны бла эсеп 4:2 болгъан-
ды. Нальчикни ФМС-ини бла 
Георгиевскден «Ника» коман-
даланы оюнлары уа голлагъа 
байыракъ болгъанды. Мында 
5:4 эсеп бла нальчикчиле хор-
лагъандыла. 

Эришиулени экинчи кюнюнде 
ючюнчю жер ючюн «Эльбрус» 
бла «Ника» кюрешгендиле. Бу 
жол бизникиле бир очкогъа арт-
ха къалып хорлатхандыла. Эм 
къызыу а финал матч болгъан-
ды. Биринчи голну ара шахар-
чыла ургъандыла, алай кезиу 

нын аладыла, аны бла бирге 
къанны орунуна сууутуучу рас-
творну хайырланадыла. Адамны 
саны 15  минутну ичинде 10 гра-
дусха дери сууукъланады. Аллай 
сууукълукъда  адам кислородсуз 
2 сагъат чакълы заман  ёлмей 
турады. Врачла ол кезиуню 
ичинде тийишли операцияланы 
этип бошайдыла. Багъылгъан 
пациентге  къанын  бек акъырын 
къайтарып къуядыла.

Органла уянсала  уа?
-Санны сууутууну аллай тех-

нологияларын жаныуарла бла 
эрттеден бери хайырланып ке-
ледиле. FDА адамла бла сы-
наула бардырыргъа эркинлик 
берген эсе, къоркъуулукъ бек 
азайгъанды. Алай эсе да, хар 
заманда да барды къоркъуулукъ, 
къаллай медицина операция-
ладача. Адамны чархыны битеу 
системаларыны ишлеулерин 
тохтатханда, «бузну» эритген-
ден сора ала 100 процентге сау 
болурла деп айтырча тюйюлдю. 
Шёндю Россейде кардиология 
операцияланы бардыргъанда 
энчи  растворну хайырланадыла, 
ол къаннга къошулады, адамны 
санын 30 градусха дери сууу-
тады, жюрек болжаллы халда 
ишлемей тохтайды. Артда,  жю-
рекни ишлетип башлагъанда, 
медикле чурумлагъа  да тюбей-
диле: сууутулгъанны хатасындан 
пневмония эм башха ауруула 
къозгъаладыла.

Аламатлыкъ клетка
2012-чи жылда алгъыннгы 

ортопед хирург  Синья Яма-
нака алим болгъандан сора 
физиология эм медицина 

жаны бла Нобельни  саугъ-
асына  тийишли болгъанды. 
Ол а  абадан адамны къайсы 
органларыны клеткаларын 
да, сёз ючюн, териникин неда 
къаныны клеткаларын универ-
сальныйлеге - эмбрионланы 
(алыкъа жаш орундагъыланы) 
клеткаларына айландырыр-
гъа боллукъду. Ала аламат-
лыкъ  клеткаладыла (илмуда 
алагъа IPS-клеткала дейдиле), 
жюрекни, мыйыны, бауурну 
ауругъанларыны хатасындан 
къарыусуз болгъан клеткаланы 
алышындырлыкъ «къурулуш 
материаллагъа» айланадыла.

-Биз сынаула бардыргъан-
быз: терини клеткаларын ал-
гъанбыз,  терини юсюнден 
генетикалы информацияны 
тазалагъанбыз, башхача айт-
сакъ, аланы универсальный 
IPS клеткалагъа айландыр-
гъанбыз,  андан сора про-
граммаларын жангыртханбыз, 
ала жюрекни шаугютлерини 
клеткалары болурча этгенбиз.  
Мен кёргениме ийнанмагъан 
эдим, ол клеткала жюрекни 
тебиуюнден къоркъгъанларын 
кёргенимде!-деп, сейир этип 
хапар айтхан эди алим алгъа-
ракълада, «Келир заманны 
терапиясы» деген ат бла Мо-
сквада бардырылгъан  конфе-
ренцияда сёлешгенинде.

Маймулладан 
сора адамла бла

IPS-клеткаланы тинтиу эм 
хайырланыу жаны бла Кио-
то университетни Арасында, 
доктор Яманакини айтханына 
кёре, ахыргъы сынаула, жангы 
технологияланы хайырланыуну 

хайырындан аркъа жиклерине 
заран тюшгенлеге эм санлары 
къурушханлагъа болушургъа 
боллукъду. Алимле сынаула 
бардыргъандыла: лаборатори-
яда чычханланы терилерини 
клеткаларын нерва шаугютле-
ни, къолланы, бутланы къы-
мылдаулары ючюн  жууаплы 
болгъан нейрон клеткаланы 
моторный нейрон-клеткалагъа 
«тюрлендиргендиле». Къураш-
дырылгъан нейронланы арт 
аякълары къурушуп къалгъан 
чычханлагъа салгъандыла. 
Къыяулу чычханла жюрюп баш-
лагъандыла!

-Энди биз ол технологияны 
маймуллада хайырлана тура-
быз, 3-4 жылны бардырылгъан 
сынаулада аны къоркъуусуз-
лугъу тохташдырылса, клини-
калы болумлада адамла бла 
бардырыллыкъдыла сынаула,-
дегенди Синья Яманака «Ком-
сомольская правда» газетни 
корреспондентине.

Алимле IPS-клеткаланы хай-
ырындан  ракга  къажау кюреш-
ни жетишимли бардырыргъа 
боллукъду. Нервный неда жю-
рек клеткаланыча, универсаль-
ный материалладан иммунный 
системаны Т-клеткаларын къо-
шакъ халда къураргъа боллукъ-
ду. Ол жигитле, битеу заран-
чыланы, ол санда къоркъуулу 
рак клеткаланы да ёлтюрюп , 
бизни санларыбызны  къоруу-
лайдыла.

Статьяны Анна ДОБРЮХА 
хазырлагъанды.

     «Комсомольская правда» 
газетден  кёчюрюлюп 

басмаланады. 

Тёлюлени араларында 
байламлыкъны  бегите

коллегаларына жашауларындан, 
ишлеген кезиулеринден  сейирлик 
хапарла айтхандыла,  шартла, юл-
гюле  келтиргендиле.

-Офицер болуу-уллу  даражады. 
Ол кесини сыйлы борчун - Ата  
журтуна  бет жарыкълы къуллукъ 
этиуню-намыслы толтурургъа  тий-
ишлиди. Бюгюнлюкде сиз аман-
лыкъчыла жамауатдан  кери ту-
рурларын жалчытасыз. Ол а  кеси  
халкъыбызгъа тюз ниетли  къуллукъ 
этиудю,-дегенди Мухамед Ногмов.

Тюбешиуде сёз  бу системаны ор-
ганларында ишлегенлени ырысхы 
къолайларыны, чемерликни ёсдю-

рюуню юсюнден да баргъанды. 
Сайлагъан усталыкъларыны къый-
ын кезиулери  болуучусун  айта, аны 
бла  бирге  уа иги жаны  хорлаучусун 
чертгендиле ветеранла.

Ахырында  уа жаш  офицерлеге 
ишлери алгъа барырын тежегенди-
ле, саулукълу  болурларын сюйген-
лерин  айтхандыла.

Быллай  тюбешиуле  тёлюлени 
араларында байламлыкъны кюч-
лерге, халкъыбызны урунуу эм 
аскер тёрелерин  жаш адамланы 
жюреклерине сингдирирге себе-
плик этедиле.

Россей Федерацияны  туту-
луп  тургъан гражданларыны 
эм  тутмакъда болгъан тыш къы-
раллыланы  эмда республиканы  
толтуруучу учрежденияларында 
гражданлыкълары болмай тур-
гъанланы документлерин  жараш-
дырыу жаны бла бирге ишлеуню 
чеклеринде Россейни Жууапха 
тартылгъанланы терсликлерине 
жолукъдурууну федеральный 
службасыны эм Россейни Феде-
ральный миграция службасыны  
Къабарты-Малкъар Республи-
када управленияларыны оноу-
чуларыны ишлерини юсю бла 
тюбешиулери болгъанды. Анга 

Хайырлы келишиуХайырлы келишиу

Россейни ФСИН-ини КъМР-де 
Управлениясыны начальниги ич 
службаны полковниги Мухамед 
Маржохов эм Россейни ФМС-ини 
КъМР-де Управлениясыны началь-
ниги полковник Муаед Тленшев, эки  
ведомствону таматаларыны  орун-
басарлары эм алчы бёлюмлерини 
башчылары къатышхандыла. 

Сёлешиуледен  сора тутмакъда 
тургъанлагъа башларына бош 
болгъунчу окъуна паспортла  бере  
туруп, ведомстволаны  араларында 
болуучу тыйгъычланы  кетерирге 
деп келишиннгенди. Кенгешде 
белгиленнгенича, арт жыллада 
КъМР-де тутмакълагъа паспортла 

бериуде иги жанына тюрлени-
уле болгъанлары чертилгенди. 
Тюзетиучю учрежденияланы ад-
министрациялары РФ-ни тутулуп 
тургъан гражданларыны паспорт-
лары болмагъанларына неда эски 
болгъанларына жангы паспортла 
бериуню мадарларын алгъын-
дан этедиле. Аны бла байламлы 
тутмакъдан башларына бош 
болгъанладан РФ-ни гражданла-
рыны  паспорту болмай жаланда 
1-10 проценти башлайдыла со-
циальный  жашауларын.

УФСИН-ни 
пресс-службасы.

Россейни спартакиадасына къатышырыкъды

Кюрешле бек къызыу халда ётгендиле

САУУТЛАРЫ БОЛГЪАНЛАНЫ ЭСЛЕРИНЕ

Айтылгъан болжалдан кеч къалмагъыз
къуллукъларында хайырланыр 
ючюн тутханла  шёндюгю норма-
тив-право актлагъа тийишлиликде 
аланы  тутаргъа, жюрютюрге, 
сакъларгъа берилген эркинликле-
рини болжалы бошалырдан бир 
ай алгъа жангыдан регистрация  
этерге керекдиле, аны ючюн сауут 
къайда  эсепде эсе да, ич  ишлени 
органларына законда кёргюзтюл-
ген документлени пакетлерин 
келтирип  берирге тийишлидиле.

Сауутланы жюрютюуню тохташ-

дырылгъан болжалын бузукълукъ  
этген  иеле  Россей  Федерацияны 
Административ-право низамгъа 
бузукълукъ этиуню кодексини 
20.11-чи статьясыны 1-чи  кесегине 
кёре жууапха  тартыладыла, 3 минг 
сомгъа дери  тазир  тёлейдиле.

Сорлугъу болгъан бу теле-
фоннга сёлешсин: 49-56-13.

КъМР-де МВД-ны 
лицензия-эркинлик бериу 

ишлени эм охрана жумушланы 
тындырыуну  арасы.

Уручу тутулгъанды
 42-жыллыкъ нальчикчи эндиге дери да кёп кере 

тутмакълыкъ сынагъанды. Бу жол да уручулукъ  

этгенине ишекликде къолгъа  тюшгенди.

Полициячыла тохташдыргъаннга кёре, ол Наль-

чикде биреуню юйюне киргенди, иесин  къоркъу-

туп, 11000 сомун  зор бла алып кетгенди. Анга 

уголовный иш ачылгъанды, соруу этиле турады.

КъМР-де МВД-ны пресс-службасы.

СЕЙИРЛИК ЗАТЛА

Ауругъанланы бузлатырыкъдыла, 
сора сау этерикдиле

волжский федеральный округ-

ну Саранскда бардырылгъан 

спартакиадасында Локияланы 

Жамболат, 60 килограмм ау-

урлукъ категорияда кесини беш 

тюбешиуюн да хорлам бла бо-

шап, биринчи жерни алгъанды. 

Аны бла ол финалда эриширге 

эркинликни къоруулагъанды. 

Ара федеральный округну 

спартакиадасында уа къарыуун 

Локияланы Мурат кёргенди. 96 

килограмм ауурлукъда ол беш 

сермешинден тёртюсюнде 

къытханды. Аланы экисин да 

РФ-ни сыйлы тренери Локия-

ланы Юрий юйретеди.

Анатолий ТЕМИРОВ.
СУРАТДА: Локияланы Жам-

болат.

ФУТБОЛ

бошалгъынчы Ингушетиядан 
ветеранла эсепни тенг этгенди-
ле. Экинчи таймны ахырында 
«Ангушт», дагъыда бир голну 
уруп, эм кючлю командагъа 
саналгъанды. 

Турнирни къууанчлы халда 
жабылыуунда хорлагъан коман-
далагъа спорт комитетден са-
угъала берилгендиле. Вратарь 

Мустафа Дарсигов («Ангушт»), 
къоруулаучу Валерий Кардан-
гушев («Эльбрус»), жарым 
къоруулаучу Олег Керимов 
эм чабыуул этиучю Гуртуланы 
Шамил (ФМС) айырмалы ой-
нагъанлары ючюн белгиленн-
гендиле. 

Андан сора да, Толгъурланы 
Аликни жууукълары да энчи са-

угъа хазырлагъан эдиле. Аны эге-
чи Роза уа эришиулени къурагъ-
анлагъа, алагъа къатышханлагъа 
да къарындашын унутмагъанла-
ры ючюн жюрек ыразылыгъын 
билдиргенди эм алагъа саулукъ, 
игилик тежегенди. 

Анатолий ТЕМИРОВ.
СУРАТДА:  «Ангушт» команда».

Сурат авторнуду. 

КъМР-ни прокуроруну орун-
басары А.Л. Махов Аскар Жи-
гуновну уголовный ишине кёре  
этилген оноуну тюзге санагъан-
ды эм къабыл кёргенди. Ол РФ-
ни Уголовный кодексини 286-чы 
статьясыны 3-чю кесегини «в» 
пунктуна кёре (къуллугъун оз-
дуруп хайырланыу) терсленеди.

Тинтиу  ишлени кезиуюн-
де ачыкъланнганына кёре, 
А.Жигунов 2011-2012 жыллада, 
республикалы клиника боль-
ницаны баш врачы  болуп иш-
леген кезиуде «Кавказ фарм» 
ООО-ну  фирмасы бла 8,3 мил-
лион сомгъа офтальмология 
оборудование сатып алыргъа 
къырал келишим  этгенди.

Андан сора «Кавказ-фарм» 

ООО-ну фирмасыны  иеси М.Б. 
Дохов бусагъатда медицина 
оборудование алыргъа ахчабыз 
жокъду, счётубузгъа  тюшгенлей 
медицина оборудование алып 
керекли жерине берирбиз деп, 
ётюрюк айтып, А.Жигуновха 
жалгъан документлеге къол 
салдыртханды эм медицина  
оборудованияны багъасын кеси 
хуржунуна салгъанды. 

Былайда больницаны баш 
врачы къуллугъун оздуруп  хай-
ырланмаса, базыныулукъ эт-
месе, фирманы  таматасына 
алдатмаз эди. Алай эсе, ол, 
башда айтылгъаныча, законну 
аллында терсди, аны ючюн жу-
уапха тартылады.

Тинтиу ишле бошалгъандан 

сора уголовный иш Нальчик 
шахар сюдге жиберилгенди. 
Анда  ким терс, ким тюз бол-
гъаны  ачыкъланыллыкъды.

А.К.Жигунов жалгъан до-
кументлеге къол салып къы-
ралгъа уллу къоранч этгени 
ючюн юч жылдан он жылгъа 
дери тутмакълыкъ сынаргъа 
боллукъду. Андан сора да, юч 
жылны ичинде оноучуну къул-
лугъуна салыныргъа эркинли-
ги сыйырыллыкъды.

Доховну юсюнден айтхан-
да уа, баям, ол уголовный 
кодексни башха  статьясына 
кёре терсленирик болур. Аны  
оноуун сюд этер.

Басмагъа ЛУКЪМАН улу М. 
хазырлагъанды. 

КъМР-ни ПРОКУРАТУРАСЫНДА

Къыралгъа уллу заран салгъанды

Тюбешиуле


